
Bero-beroan ONINTZA IRURETA AZKUNE

Topaguneak 70.000
euro jasoko ditu
mintzapraktikarako
EUSKO JAURLARITZAKO Hizkuntza
Politikarako Sailburuordetzak eta
Topagunea Euskara Elkarteen
Federazioak hitzarmena sinatu dute
mintzapraktika programak diruz
laguntzeko. 3.405 mintzalagun eta
64 egitasmoren artean 70.000 euro
banatuko ditu Jaurlaritzak.

AEK diru-laguntza
gutxiagorekin
AEK-K 2010-2011 ikasturteko
matrikulazio kanpaina hasi berri du,

jakinda iaz baino diru-laguntza
gutxiago emango dizkiola Eusko
Jaurlaritzak. Bi albiste txar izatea
espero zuen AEK-k, bata, diru-
laguntzak murriztea, eta bestea, diruz
lagundu ahal izateko gelako ikasle
ratioak handitzea. Diru-laguntzak
iaztik %1,6 jaitsi dira, baina ratioak ez
ditu aldatu Jaurlaritzak. Aurtengo
matrikulazio kanpainaren leloa ondo-
koa da: Euskara? Bai, nahi dut!

Joxpi Irastortzaren
tesiaren
ondorio nagusiak
UZTAILEAN aurkeztu zuen Joxpi
Irastortza Emun Kooperatibako

langileak doktorego tesia Eskoria-
tzako HUHEZI fakultatean. Tesia-
ren izenburua ondokoa: Lan mundu-
ko euskara planetako langile
euskaldunen jarrera, portaera eta motiba-
zioak: pentsamendua garatzetik helbu-
ruak lortzera. Soziolinguistika Klus-
terrak tesiaren ondorio nagusiak
sarean zintzilikatu ditu: www.sozio-
linguistika.org

EHNE, UAGA, UAGN, UAGR, ASAJA eta  Errioxako UPA sindikatuek afi-
liatuak eta mahasgintzatik bizi diren gainerako herritarrak mobilizatzea
lortu zuten joan den asteburuan, Errioxako jatorrizko izendapena duen
mahatsarentzat prezio duinak eskatzeko. Ez da lehen aldia euskal eta
errioxar nekazal sindikatuok arrazoi beragatik mobilizatzen direna. Apiri-
laren 24an Logroñon (Espainia) manifestatu ziren, eta 3.000 mahastizai-
nek hiriburuko kale nagusienak zeharkatu zituzten, errendimendua eta
produkzioa murrizteko akordioaren kontra. Manifestazio hartatik hainbat
hilabete igaro diren arren, banaketa sektoreak eskaerei entzungor egi-
teaz gain, egoera okertu egin da, sindikatuen arabera. Horregatik, berriz
kalera irtetea erabaki zuten irailaren 11n.

Mahastizainek errendimendua murrizteko hartutako konpromisoa
bete dute, hau da, produkzioa jaistea, hori diru gehiago kostako zaien
arren. Aitzitik, banaketa sektoreak ez du kontratuen garaian egindako
esfortzua konpentsatu eta ez du prezioak hobetzeko bere konpromisoa
bete. Sindikatuek banaketa sektorea kontzientziatu nahi dute, produkzio-
aren oreka lortzeko mahastizainen esfortzua konpentsatu beharrekoa
ikusten dutelako. Horretarako, mahatsaren prezioak joan den kanpaina-
koa baino hobea izan behar duela diote. Oraingoz, ardandegiengandik
joan den kanpainako prezioak baino baxuagoak diren proposamenak
besterik ez dituzte jaso. Hala ere, antzeman da zenbait ardandegik azken
urteetako hornitzaileetako batzuk utzi dituztela. Logikoa da, beraz,
mahastizainen ardura, bai eta kalera irten izana ere, egoera hori salatu
eta mahatsarentzat prezio duinak eskatzeko. Ardandegi-jabeek eta
banaketa sektoreak dute orain hitza.

Juan Mari Arregi

“Prezio duinak” mahatsarentzat

Benito Fizek Karrajua.org-en hel-
duen euskalduntzeko ikasturtea
hastera doala-eta jakin beharrekoak
idatzi ditu:
“- Krisiak zer ekarriko du? Admi-
nistrazioek nondik sartuko dute
artazia (sartu, sartuko da eta)?
Diru-laguntzak, ratioak, modula-
zioak, eskaintza berriak...?

- Euskara ikastera bideratzen
duten estimuluek horretan diraute?
Aldatu egingo dira? Onerako, txa-
rrerako edo espero ez den norabi-
de batean? (Bai, jendea etorriko da
euskaltegira? Galdera hori barruan
doa).

- Ikasteko erak aldatzen ari direla
nabarituko dugu? Aldaketak etorri-
ko dira? Ikastea era zabalago batean
ikusten hasiko gara? Ala, segituko
dugu pentsatzen ikastea klase-talde
batean irakasle batekin egin eta
ordutan neurtu daitekeena dela
batez ere. Kontraerreforma baten
zantzuak badabiltzala esango nuke
(horraino irakurriko dut). (...)”.

Honelako albisteak egunero irakurtzeko, jaso hari@ DOAN e-postaz:
www.argia.com/harpidetza_haria.php


